
ደንብ 
የሞንትጎሞሪ  ካውንቲ  ፐብሊክ ስኩልስ
(MCPS)

ተዛማጅ ሠነዶች፦ CNA-RA, CNA-RB, CND-RA, EEA-RA, IGP-RA, ISB-RA, 
JPG, JPD-RA, JPD-RB 

ኃላፊነት የሚመለከታቸው ክፍሎች፦ Division of School Leadership and Improvement; Division 
of District Operations; Division of Teaching and Learning 

ጤንነት/ደህንነት፦ አካላዊ ጤንነት እና ስነ አመጋገብ 

I.ዓላማ

ስለ ጤንነት የሞንትጎመሪ ካውንቲ የትምህርት ቦርድ ፖሊሲ JPG ተግባራዊ ማድረግ እና የአካል 
እና የአመጋገብ ጤንነትንየሚመለከቱ የስቴት እና የፌዴራል ህጎች እና ድንጋጌዎች ጋር ማሳለጥ 

የሚከተሉትን የአሠራር ሂደቶች ለመዘርጋት፦ 

A. ጤንነት የማህበራዊና ስሜታዊ ደህንነት አስፈላጊ ገጽታ መሆኑን ማረጋገጥ።

B. በሞንትጎመሪ ካውንቲ ፐብሊክ ስኩልስ (MCPS) ውስጥ የአካልና የአመጋገብ ጤንነትን
እና ማህበራዊ-ስሜታዊ ደህንነትን የሚያበረታታ የትምህርት አካባቢን መደገፍ፤ እንዲሁም
ለጤናማ የአኗኗር ዘይቤ አስተዋጽኦ ሊያደርጉ የሚችሉ ባህሪያትን እና እንቅስቃሴዎችን
ማስተማር እና ሞዴል መፍጠር።

C. ሁሉም ተማሪዎችና ሰራተኞች ግቦችንና ዓላማዎችን በመተለም ጤናማ አመጋገብና የአካል
ብቃት እንቅስቃሴ የሚያደርጉበትን እድሎች መፍጠር።

D. ተማሪዎች ስለ ጤንነታቸው ኃላፊነት እንዲሰማቸው፣ ጤናማ የአመጋገብ ልማድ
እንዲከተሉ እና የአካል ብቃት እንቅስቃሴን በዕለት ተዕለት ሕይወታቸው እንዲተገብሩ
ማበረታታት።

E. ጤናማ የአመጋገብ እና የአኗኗር ዘይቤ ምርጫዎችን ለመደገፍ ለሞንትጎሞሪ ካውንቲ
ፐብሊክ ስኩልስ (MCPS) የትምህርት ቤት ምግብ ፕሮግራም፣ የተመጣጠነ አመጋገብ
ትምህርት፣ የአካል ማጎልመሻ ትምህርት፣ እና አካላዊ እንቅስቃሴ እንዲሁም ሌሎች
የጤና ፕሮግራሞችን እንዲተገብሩ MCPS ቢሮዎች እና የኦፕሬሽን ክፍሎች መካከል

ኃላፊነት መስጠት። 
 

F. የሞንትጎሞሪ ካውንቲ ፐብሊክ ስኩልስ (MCPS) ስለ ጤንነት ቁመና የሚያከናውናቸውን 
ጥረቶች ቁልፍ በሆኑ ባለድርሻ አካላት እና በሞንትጎሞሪ ካውንቲ ፐብሊክ ስኩልስ 
(MCPS) ማህበረሰብ መካከል እንዲዳብር ማስተባበር። 

 
II. ዳራ 

 
ጤናማ ኣመጋገብ እና የአካል ብቃት እንቅስቃሴ ከትምህርት ቀን በፊት፣ በትምህርት ቀናት፣ እና 
ከትምህርት በኋላ አዘውትሮ መለማመድ አወንታዊ የተማሪ ውጤቶች ጋር በጣም የተያያዙ 
መሆናቸውን በምርምር ውጤት የተረጋገጠ ነው። ለምሳሌ፦ በዩናይትድ ስቴትስ የግብርና 
መምሪያ (USDA) የትምህርት ቤት የቁርስ ፕሮግራም ላይ የተሳተፉ ተማሪዎች ከማይሳተፉት 
ተማሪዎች ጋር ሲነፃፀሩ እና ከፍተኛ የፈተና ውጤት የሚያስመዝግቡ፣ዝቅተኛ የሆነ ከትምህርት 
የመቅረት ሁኔታ፣ እና በአዕምሮ እውቀት (ኮግኒቲቭ) ተግባራት የተሻለ አፈፃፀም እንዳላቸው 
ተረጋግጧል። 

 
ተማሪዎችን ወደ ጤናማ ምርጫዎች በመምራት ረገድ ት/ቤቶችና ቤተሰቦች ሃላፊነት ይጋራሉ። 
የሞንትጎሞሪ ካውንቲ ፐብሊክ ስኩልስ (MCPS) ስርኣተትምህርት ስለ ጤና፣ ስለተመጣጠነ 
ምግብ፣ እና ስለ አካል ማጎልመሻ ትምህርት ያካትታል። ትምህርት ቤቶች የአካል ብቃት 
እንቅስቃሴን እና የተለያዩ ጤናማ የምግብ እና የመጠጥ አማራጮችን በማቅረብ ጤናማ 
የትምህርት አካባቢዎችን መፍጠር ይችላሉ። ወላጆች/ኣሳዳጊዎች ድጋፍ በመስጠት እና የጤነኛ 
ቁመና ለመጠበቅ የሚያስችሉ እንቅስቃሴዎችን እና ትምህርቶችን በማበረታታት ሊሳተፉ 
ይችላሉ። 

 
III. የአፈጻጸም ሒደት 

 
ተማሪዎች ከብሄራዊ እና ከስቴት መመዘኛዎች ጋር የተቀናጀ የእድሜልክ ጤናማ ቁመናን 
ለማበልፀግ ስለ ጤናማነት እና የኣካል ብቃት የሊተርሲ ትምህርት ክህሎት ለመለማመድ እና 
ለማዳበር እድሎች ይኖራቸዋል» 

 
A. የስነ ምግብ ትምህርት 

 
የአመጋገብ ትምህርት የጤና ትምህርት እና የአካል ማጎልመሻ ትምህርት ሥርዓተ 
ትምህርት አካል ሲሆን፣ MCPS ደንብ IGP-RA ላይ እንደተደነገገው፣ የሁለንተናዊ ጤና 
ትምህርት ፕሮግራም መግለጫ ላይ እንደተገለፀው ነው። 

 
1. የተመጣጠነ አመጋገብ ትምህርት በጠቅላላ የጤና ትምህርት ፕሮግራም እና በስነ 

አመጋገብ እና የአካል ብቃት ፕሮግራሞች ውስጥ በሚሰጥ የአካል ብቃት 
ትምህርት ላይ የተካተተ ሲሆን እንደአስፈላጊነቱ በሌሎች የትምህርት ዘርፎች 
ውስጥም ሊካተት ይችላል። 

 
a) ከቅድመ-ᎀአለህፃናት እስከ 5ኛ ክፍል፣ በጤና ትምህርት እና የአካል 

ማጎልመሻ ትምህርት ፕሮግራሞች ጋር ይቀናጃል። 
 

b) 6ኛ እስከ 8ኛ ክፍሎች፣ የዘጠኝ-ሳምንት አጠቃላይ የጤና ትምህርት፣ 
7ኛ ክፍል የሳይንስ ትምህርት፣ ስለ ቤተሰብ ሳይንስ ትምህርት፣ እና 
የአካል ማጎልመሻ ትምህርት አካል ተደርጎ ይሰጣል። 

 
c) በሁለተኛ ደረጃ ት/ቤት፣ የተመጣጠነ አመጋገብ ትምህርት አጠቃላይ 

የጤና ትምህርት ኮርስ እና የኣካል ማጎልመሻ ትምህርት ኮርሶች ጋር 
ይሰጣል። 

 
2. የሞንትጎሞሪ ካውንቲ ፐብሊክ ስኩልስ (MCPS) የተመጣጠነ አመጋገብ 

ትምህርት እንደአስፈላጊነቱ የማህበረሰብን ባህላዊ ልዩነት ያካትታል/ያንፀባርቃል። 
 

B. የአካል ማጎልመሻ ትምህርት 
 

 የአካል ማጎልመሻ ትምህርት መምህራን ጤናማ አኗኗርን መሰረት ያደረገ ኣካላዊ 
እንቅስቃሴ እና ጤናማ ኣመጋገብ ላይ የሚያተኩሩ የእንቅስቃሴ ክህሎቶችን እና ጤናማ 
የአመጋገብ ልምዶችን ለማስተማር እንዲችሉ ተገቢ የሆነ የሙያ ሠርተፊኬት ያላቸው 
ይሆናሉ። MCPS እንደአግባቡ ከብሄራዊና ከስቴት መመዘኛዎች ጋር የሚሣለጥ ለአካል 
ማጎልመሻና ለብዝሃ ባህል ብቃት ያለው ከተማሪዎች እድሜ ጋር ተገቢነት ያለው እና 
ከእድገት ኣንፃር የሚመጥን ተከታታይ የሆነ የኣካል ማጎልመሻ ትምህርት ይሰጣቸዋል። 

 
1. ተማሪዎች በአካል ብቃት እንቅስቃሴዎች የሚያደርጉት ተሳትፎ ማሟላት 

ያለባቸውን የአካል ብቃት ትምህርት መስፈርት አይተካም። 
 

2. ሁሉም ተማሪዎች በአካካል ማጎልመሻ ትምህርት ላይ እንዲሳተፉ እኩል እድል 
ይሰጣቸዋል። እንደ ኣስፈላጊነቱ የኣካል ማጎልበት እንቅስቃሴዎችን እና 
መሳሪያዎችን በማስተካከል ወይም በማሻሻል ሁሉም ተማሪዎች ተሳትፎ 
እንዲደርጉ MCPS ማስተካከያዎችን ያደርጋል። 

 
3. ደረጃውን የጠበቀ የአካል ብቃት ማጎልበቻ ሥርዓተ ትምህርት የዕድሜ ልክ 

የአካል ብቃት እንቅስቃሴ በማድረግ ረገድ አካላዊ ብቃት ያላቸው ግለሰቦችን 

መፍጠር ይፈልጋል። ይህንን የአካል ብቃት እንቅስቃሴ ግብ ለማሳካት፣ 
ከቅድመ-መዋዕለ ሕፃናት እስከ 12ኛ ክፍል ላሉ ተማሪዎች የአካል ብቃት 
እንቅስቃሴ ትምህርት የሚከተሉትን ያካትታል፡ 

 
a) የእንቅስቃሴ ክህሎቶችን እና ፅንሰ ሀሳቦችን ለማዳበር፣ ከጤና ጋር 

የተያያዘ የአካል ብቃት እንቅስቃሴን እና የግል እና ማህበራዊ ኃላፊነትን 
ለማስረፅ ከእድሜ ጋር የሚመጥን ትምህርት መስጠት፤ 

 
b) ከመካከለኛ እስከ ጠንካራ አካላዊ እንቅስቃሴ፣ 

 
c) እውቀትን ማዳበር፣ የአንጎል እንቅስቃሴ ክሂሎት ማዳበር፣ ፅንሰሃሳብ፣ 

እና ከሌሎች ጋር አዎንታዊ ትብብር ማድረግ፣ 
 

d) የሞንትጎሞሪ ካውንቲ ፐብሊክ ስኩልስ (MCPS) ማህበረሰብ ከዳር እስከ 
ዳር የሚገኙ ብዝሃ ባህል ስፖርቶችና የተለያዩ የማህበረሰብ የመዝናኛ 
እንቅስቃሴዎች ላይ በመሳተፍ አካለዊ እንቅስቃሴን እና የእድሜ ልክ 
ጤናማ ቁመናን መገንባት። 

 
4. የአካል ማጎልመሻ ትምህርት የአካል ብቃት እንቅስቃሴን እና ጤናማ የአኗኗር 

ዘይቤዎችን ለመረዳት ይረዳል። ስርዓተትምርቱ የሚከተሉትን ያካትታል፦ 
 

a) የእያንዳንዱን ተማሪ ኣካላዊና ማህበራዊ-ኤኮንሚያዊ እድገት ለማዳበር 
በተለያዩ የአካል እንቅስቃሴ ክሂሎቶች የተቀየሰ ለአካላዊ እና ለአዕምሮ 
እድገት ተገቢ የሆኑ ትምህርቶች ይሰጣሉ። 

 
b) የአካል ብቃት ትምህርት/ግምገማ/እና ግብን መተለም ሂደት ሁሉም 

ተማሪዎች አካላዊ የጤንነት ቁመና እንዳላቸው እንዲረዱ፣ እንዲያሻሽሉ፣ 
እና/ወይም እንዲጠብቁ እና የግል የአካል ብቃት እቅዶቻቸውን 
በማዘጋጀት እንዲተገብሩ የሚያግዝ ነው። 

 
5. ተማሪዎች ቢያንስ 50 በመቶ የሚሆነውን የአካል ብቃት ትምህርት ክፍለጊዜ 

ከመካከለኛ እስከ ጠንካራ የአካል ብቃት እንቅስቃሴ ትምህርት ላይ በመሳተፍ 
እና የእንቅስቃሴ ክህሎቶችን በማዳበር ፅንሰ ሀሳቦችን እና ከጤና ጋር የተያያዙ 
የአካል ብቃት ትምህርቶችን ተግባራዊ በማድረግ እና በመመርመር ያሳልፋሉ። 

 
6. ከቅድመ-መዋዕለ ሕፃናት እስከ 8ኛ ክፍል ያሉ ተማሪዎች በየዓመቱ የአካል 

ብቃት ትምህርት ይሰጣቸዋል። 

7. የሁለተኛ ደረጃ ትምህርት ቤት ተማሪዎች የአካል ማጎልመሻ ትምህርት 1.0 

የመመረቂያ ክሬዲት መስፈርት ያጠናቅቃሉ፣ እና ተጨማሪ የአካል ማጎልመሻ 
ትምህርት ክሬዲቶችን የመውሰድ እድል ይኖራቸዋል። 

 
C. የአካል እንቅስቃሴ 

 
ተማሪዎች፣ ለሰራተኞች፣ እና ለማህበረሰብ ኣባላት በትምህርት ቀናት፣ ከትምህርት 
በፊት፣ እና ከትምህርት ሠዓት በኋላ የኣካል ብቃት እንቅስቃሴ እንዲያዘወትሩ በጥብቅ 
እናበረታታለን። 

 
1. በእንቅስቃሴ ላይ የተመሠረተ ትምህርት ወይም ተግባራት እና እንቅስቃሴዎች 

እንደ አስፈላጊነቱ በሁሉም የትምህርት ይዘት ዘርፎች ውስጥ ይካተታሉ። 
 

2. በትምህርት ቀናት የአካል ብቃት እንቅስቃሴ ማድረግ በጥብቅ ይበረታታል። 
የቦርድ ፖሊሲ IEA፣ የቀዳማይ ልጅነት እና የአንደኛ ደረጃ ትምህርት ቤት 
ማዕቀፍና መዋቅር፣ ወጣት ተማሪዎች ለጨዋታ እና ለአጠቃላይ የአካል ብቃት 
እንቅስቃሴ እድገት በርካታ እድሎች እንደሚኖራቸው ያረጋግጣል። 

 
3. የእረፍት ክፍለጊዜ 

 
a) ከመዋዕለ ሕፃናት እስከ 5ኛ ክፍል ድረስ የእረፍት ሠዓት መርሃ ግብሩ 

የሚፈቅድ ከሆነ  ከምሳ በፊት ወይም በኋላ ይካሄዳል። ሆኖም ግን፣ 
የምሳ እና የእረፍት ሠአት መርሃ ግብሮችን ሲያዘጋጁ፣ ርእሰ መምህራን 
ከምሳ በፊት ከመዋዕለ ሕፃናት እስከ 5ኛ ክፍል ድረስ የእረፍት ጊዜን 
ግምት ውስጥ ማስገባት አለባቸው፣ ምክንያቱም ከምሳ በፊት የእረፍት 
ጊዜ ያላቸው ወጣት ተማሪዎች የበለጠ ምግብ የሚመገቡ መሆኑ 
የሚታወቅ ሲሆን ይህም አጠቃላይ የህፃናት ጤና አካል ነው። 

 
b) የመካከለኛ እና የሁለተኛ ደረጃ ት/ቤት ርእሰመምህራን በምሳ ጊዜ፣ 

ክፍት ጅምናዚየም ወይም የሜዳ ላይ እንቅስቃሴዎችን የመሳሰሉ፣ የቦታ 
መገኘት እና የሚቆጣጠር ሰው ካለ፣ ኣካላዊ እንቅስቃሴዎችን ለማካሄድ 
ማሰብ አለባቸው። 

 
c) የተማሪዎች ደህንነት አሳሳቢ በሚሆንበት ጊዜ (ለምሳሌ፦ የመገልገያ 

መሳሪያዎች ወይም የተቋማት ጥገና ሲኖር፣ ከባድ የአየር ሁኔታ ሲከሰት፣ 
ወይም "ከዚህ በታች እንደተገለጸው ምክንያታዊ የሆነ የደህንነት ስጋት 

ከኖረ") በርእሰ መምህሩ/በተወካዩ ውሳኔ እረፍት እንዳይወጡ ማገድ 
ይቻላል። 

 
d) MSDE የአካል ማጎልመሻ ትምህርት መመሪያ ላይ የትምህርት ቤት 

ሰራተኞች የአካል ብቃት እንቅስቃሴን እና የእረፍት ሰአትን  እንደ 
ቅጣት በመጠቀም እንዳያስቀሩ ይደነግጋግል። ነገር ግን፣ ልጆች እረፍት 
በሚወጡበት ጊዜ በራሳቸው ወይም በሌሎች ላይ ሊደርስ የሚችል ጉዳት 
መኖሩን በማሰብ ምክንያታዊ የደህንነት ስጋቶችን ለመከላከል ርእሰ 
መምህሩ እርምጃ ከወሰደ እንደ "ቅጣት" አይቆጠርም። "ምክንያታዊ 
የደህንነት ስጋቶችን" የመከላከል እርምጃዎች የሚወሰኑት በርዕሰ መምህሩ 
ነው። ሆኖም ግን፣ በእረፍት ሠአት ከመውጣት፣ ከጨዋታ፣ እና 
ከአካላዊ እንቅስቃሴ በተከታታይ የማግለል ሁኔታ አይፈቀድም፣ 
ይልቁንም በአግባቡ ለተማሪ ድጋፍ የመስጠት ተግባር ግምት ውስጥ 
መግባት አለበት። 

 
4. ተማሪዎች ከጤና አጠባበቅ ባለሙያ የጽሑፍ ፈቃድ ሳያገኙ በትምህርት ቤት 

ንብረት ላይ ወይም በትምህርት ቤት በሚደገፉ እንቅስቃሴዎች ላይ የፀሐይ 
መከላከያ መጠቀም ይችላሉ።1 

 
5. MCPS የመጀመሪያ ደረጃ ት/ቤት፣ የመካከለኛ ደረጃ ት/ቤት፣ እና የሁለተኛ 

ደረጃ ትምህርት ቤቶች ለተማሪዎች በሙሉ ከትምህርት ቀናት በፊት እና/ወይም 
በኋላ በአካል ብቃት እንቅስቃሴ ላይ እንዲሳተፉ እድል እንዲሰጧቸው 
ይበረታታሉ፣ ይህም የአካል ብቃት እንቅስቃሴ ክለቦች፣ ኢንትራሙራል 
ፕሮግራሞች፣ ተጓዳኝ ስፖርቶች እና/ወይም በትምህርት ቤቶች መካከል 
የሚካሄዱ የስፖርት ፕሮግራሞችን ያካትታል። 

 
6. ወደ ትምህርት ቤት በእግር ወይም በብስክሌት ለመጓዝ አመቺ እና ደህንነታቸው 

የተጠበቀ መንገዶችን የትራንስፖርት አገልግሎት ክፍል በመገምገም መረጃ 
ይሰጣል። MCPS ደንብ EEA-RA፣ስለ ተማሪዎች ትራንስፖርት፣ተማሪዎችና 
ቤተሰቦች ለአካል እንቅስቃሴ በእግር በመራመድ ጤናማ ቁመናን ሞዴል 
እንዲያደርጉ ያበረታታቸዋል። 

 
D. ምግብና የተመጣጠነ ኣመጋገብ ኣገልግሎት እና መስፈርቶች 

 
1 የፀሐይ መከላከያ/sunscreen ማለት ለረዥም ሠዓት ፀሐይ ላይ ሲጋለጡ የሚያስከትለውን አሉታዊ ውጤት ለመከላከል 

የሚጠቅም እንጂ ቁስልን ወይም ህመምን ለማከም መጠቀሚያ አይደለም። ያለ ሃኪም ማዘዣ ገዝቶ ለመጠቀም በፌዴራል 
የምግብ እና የመድኃኒት አስተዳደር የተፈቀደ መሆን አለበት። 

1. ሁሉም የምግብ እና የተመጣጠነ አመጋገብ አገልግሎት መምሪያ (DFNS) 

ዳይሬክተሮች፣ አስተዳዳሪዎች፣ እና ሰራተኞች USDA ደረጃ የሚያሟሉ የህፃናት 
የአመጋገብ ባለሙያዎችን የቅጥር እና ዓመታዊ ቀጣይ የትምህርት ሙያ ልማት 
መስፈርቶችን ማሟላት አለባቸው። 

 
2. የትምህርት ቤት ምግቦች 

 
የሚከፈልባቸዉ የት/ቤት ምግቦች ፕሮግራም ኣካል በመሆን የቀረቡ ምግቦች 
ቢያንስ ተገቢ የአመጋገብ መስፈርቶችን ያሟላሉ። 

 
a) ተማሪዎች እድገትንና ልማትን የሚያበረታቱ፣ ጤናማ አመጋገብን 

በማዳበር የሚገኘውን ደስታ የሚያንፀባርቁ እና የትምህርት ቤት ረሃብን 
እና በዚህም ምክንያት ለትምህርት የሚሰጡትን ትኩረት ማጣት 
የሚከላከሉ የተለያዩ ማራኪ፣ ከፍተኛ ጥራት ያላቸው እና ገንቢ 
ምግቦችን ማግኘት ይችላሉ። 

 
b) የትምህርት ቤት የምግብ ፕሮግራም የተለያዩ ፍራፍሬዎችንና 

አትክልቶችን ያቀርባል፣ የእህል ምርቶችን ያቀርባል፣ እና አነስተኛ 
ቅባት ያለው (1 በመቶ) እና ቅባት የሌለው ወተት ብቻ ያቀርባል። 

 
c) የሚከፈልባቸዉ ምግቦች ውስጥ የተካተቱ ምግቦችና መጠጦችን 

የሚመለከቱ መረጃዎች DFNS ድረ ገጽ ላይ ይገኛል። 
 

d) የምግብ አለርጂ ጋር የተያያዘ መረጃ እንደሚከተለው DFNS ድረ ገፅ 
ላይ ይገኛል፦ 

 
(1) በትምህርት ቤት የምግብ ፕሮግራም ውስጥ ስለሚቀርቡ ምግቦች 

እንዲሁም ለሕይወት አስጊ የሆነ አለርጂ ስላላቸው ተማሪዎች 
መመሪያ፣ ከዚህ በታች ሰክሽን III.D.3 ላይ እንደተገለጸው 
በሜሪላንድ ሕግ የተገለጹትን ዋና ዋና የምግብ አለርጂዎችን 
ጨምሮ፣ ስለ ምግብ ግብዓቶች እና የአለርጂ መረጃዎች 
ይሰጣሉ። 

 
(2) ስለ DFNS መረጃ ለማህበረሰቡ የተሰራጨ ተጨማሪ ዝርዝር፣ 

ሰክሽን III.I ተመልከቱ። 

e) ስለ ጤናማ ምግብና መጠጥ ምርጫዎችን በሚመለከት በማስረጃ-የተደገፉ 
ስልቶች ጥቅም ላይ ይውላሉ፦ 

 
(1) ለተማሪዎች የሚቀርብ የምግብ ዝርዝር ውስጥ እንደ ተጨማሪ 

ምግብ የሚካተቱትን የምግብ እና የመጠጥ ምርቶችን ጣዕም-
ቅምሻ በማድረግ ተማሪዎች ይሳተፋሉ። በተጨማሪም፣ DFNS 
ከተማሪዎች እና/ወይም ከወላጆች/አሳዳጊዎች የተውጣጡ  
የትኩረት ቡድኖችን ያቋቁማል፣ ይህም እንደአስፈላጊነቱ 
የተለያዩ ጣዕሞች ያሏቸውን የምግብ ምርጫዎች ለማቅረብ 
በትምህርት ቤት የምግብ ፕሮግራም ላይ አስተያየት ለማግኘት 
ይረዳል። 

 
(2) ካፌቴሪያው ተማሪዎች በአመጋገብ ትምህርት እና በአካል 

ማጎልበት ትምህርት ጤናማ የአመጋገብ ክህሎት መለማመድ 
የሚችሉበትን ሁኔታ ይሰጣል። 

 
(3) DFNS ሰራተኞች ተማሪዎች ከሚቀርቡት ምግቦችና መጠጦች 

መካከል ተመጣጣኝ ምግቦችን እንዲመርጡ ለማበረታታት 
ስልጠና ተሰጥቷቸዋል። 

 
(4) ተማሪዎች የተመጣጠነ የምግብ ምርጫዎችን እንዲያደርጉ 

ለማበረታታት የሚያስችሉ ምግቦችና መጠጦች ይቀርባሉ። 
 

(5) ከጠዋቱ 10፡00 a.m. በፊት ወይም 2 p.m. በኋላ የምሣ ሰዓት 
ማድረግ  አይቻልም። 

 
(6) የምሳ ምግብ አገልግሎት በሚሰጥበት ቦታ ሁሉ ውሃ ለተማሪዎች 

በነፃ ይሰጣል። የውሃ መቅጃዎችን እና ኩባያዎችን በምሳ 
ጠረጴዛዎች ላይ በማስቀመጥ እና ከፍተው የሚጠጡትን የመጠጥ 
ውሃ፣ ወይም ተማሪዎች የራሳቸውን ጠርሙሶች ወይም ኩባያዎች 
መሙላት የሚችሉበት የውኃ ቧምቧ በማዘጋጀት ት/ቤቶች ይህን 
ማሟላት አለባቸው። 

 
f) ት/ቤቶች በትምህርት ቀናት ተማሪዎች የሚጠጡት ንጹህ የመጠጥ ውሃ 

አቅርቦት ይኖራቸዋል። በአካባቢው ት/ቤት መመርያ መሰረት ተማሪዎች 
(ውሃ ብቻ የተሞሉ) የውሃ ጠርሙሶችን እንዲይዙ ት/ቤቶች ሊፈቅዱ 
ይችላሉ። 

g) ተማሪዎች ምግብ ከመብላታቸው በፊት እና በኋላ እጃቸውን 

የሚታጠቡበት እና ለጤና የሚፀዳዱበት ቦታ ይኖራቸዋል። 
 

h) ተማሪዎች እና/ወይም ትምህርት ቤቶች በቤተሰብ ኢኮኖሚያዊ ሁኔታ 
ወይም DFNS በተሰጠው ሌላ መረጃ ላይ በመመስረት በነፃ ወይም 
በቅናሽ ዋጋ ምግብ ለማግኘት ብቁ ሊሆኑ ይችላሉ። 

 
i) የነፃ ወይም የቅናሽ ዋጋ ምግብ የሚመገቡ ተማሪዎች ከሌሎች 

እኩዮቻቸው ምንም መለያ አይኖራቸውም። 
 

j) DFNS እና DSLI የተማሪዎችን የምግብ ፕሮግራም አካውንቶች 
በተመለከተ ያሉ ስጋቶችን የመፍታት ሂደቶችን በትብብር ያዘጋጃሉ። 
ወላጆች/አሳዳጊዎች የተማሪዎቻቸውን የምግብ ሂሳብ/አካውንት እና እላፊ 
የተክፈሉ ሂሳቦችን በየአመቱ እንዲያውቁ ይደረጋል። 

 
3. የተማሪዎች ለምግብ አለርጂ የመጋለጥ አደጋን ለመቀነስ የሚወሰዱ እርምጃዎች 

 
MCPS ደንብ JPD-RB፣ አናፊላክቲክ አለርጂ ያለባቸው ተማሪዎችን ስጋት 
መቀነስ እና እንክብካቤ ማድረግ ፖሊሲን በሚመለከት DFNS እና DSLI 
በትምህርት ቤት ደረጃ ተግባራዊ እንዲደረግ ይደግፋል፣ ይህም በሜሪላንድ ህግ 
የተደነገጉ የሚከተሉትን መስፈርቶች ያካትታል፦ 

a) በካፊቴሪያ ውስጥ ካሉት የምግብ ጠረጴዛዎች ውስጥ ዋና ዋና የምግብ 
አለርጂዎችን የሚያስከትሉ ምግቦች የሌሉባቸው ጠረጴዛዎች ላይ 
አናፊላቲክ አለርጂ ያለባቸው ተማሪዎች እንዲጠቀሙባቸው መመደብ 
ያስፈልጋል። የሜሪላንድ ሕግ ላይ ስለ “ዋና ዋና የምግብ አለርጂዎች” 
እንደሚከተለው ተገልጿል፦ 

i) ወተት 

ii) እንቁላል 

iii) ዓሣ 

iv) ክረስታሲያን ሼልፊሽ/Crustacean shellfish 
 

v) Tree nuts 



JPG-RA 
 

10 
 

ለውዝ 

vi) ስንዴ 

vii) ኦቾሎኒ 

viii) አኩሪ አተር 

ix) ሰሊጥ 

b) ተማሪዎችን ከዋና ዋና የምግብ አለርጂ ነፃ የሆኑ ጠረጴዛዎችን ማን 
መጠቀም እንዳለበት ወይም አብሮ መሆን እንደሚችል ተማሪን 
በሚመለከት ግልፅ የሆነ መመሪያ ይሰጣል። 

c) የተማሪዎችን ለምግብ አለርጂ የመጋለጥ አደጋ ስለመቀነስ MCPS ደንብ 
JPD-RB፣አናፊላክቲክ አለርጂ ላለባቸው ተማሪዎች ስጋት ስለ መቀነስ 
እና እንክብካቤ ማድረግ።ተጨማሪ የትግበራ ሂደቶች ተቀምጠዋል። 

4. በት/ቤቶች የሚሰጡ ሌሎች ምግቦችና መጠጦች ማሟላት የሚጠበቅባቸው 
መስፈርት 

 
ከት/ቤት ምግቦች ፕሮግራም ውጭ ለተማሪዎች የሚቀርቡ ምግቦችና መጠጦች፣ 
የሚያካትቱ ግን በእነዚህ ያልተወሰኑ፣ ኣላ ካርቴ ካፊቴሪያ ፕሮግራም " à la 
carte cafeteria program" የት/ቤት የምግብ ማከማቻዎች፣ የኣትሌቲክስ 
መምሪያዎች፣ የገንዘብ-ማሰባሰቢያ (ፈንድሬዚንግ) እንቅስቃሴዎች፣ እና 
በትምህርት ቀን የሚሰሩ የሽያጭ ማሺኖች USDA “Smart Snacks” 
መስፈርቶችን የሚያሟሉ መሆን ኣለባቸው። 

 
a) USDA “Smart Snacks” መስፈርት መሠረት ከእኩለ-ሌሊት ጀምሮ 

ከትምህርት ሰዓት በኋላ እስከ 30 ደቂቃ ድረስ ክፍት ሆነው ይሰራሉ። 
 

“Smart Snacks” የተመጣጠነ ምግብ መስፈርት መሠረት 
ከሚከፈልባቸው የት/ቤት ምግቦች ፕሮግራም ውጭ ለተማሪዎች 
የሚቀርቡት ምግቦች እንደሚከተለው መሆን አለባቸው፦ 

 
(1) ያልተፈተገ እህል ውጤት “whole grain rich” (≥50% 

ያልተፈተገ እህል፣ ወይም የመጀመርያ ንጥረነገር ያልወጣለት 
ተብሎ ዝርዝር ውስጥ የገባ)፤ 

 
(2) የመጅመርያ ንጥረነገር ያለው ፍራፍሬ፣ አትክልት፣ የወተት 

ተዋጽኦ፣ ወይም የፕሮቲን ምግብ፤ ወይም 
 

(3) ቢያንስ ሩብ ¼ ኩባያ ትኩስ ፍራፍሬ እና/ወይም አትክልት 
ያለው ምግብ። 

 
b)  በተጨማሪ የሚከተሉትም ተግባራዊ ይሆናሉ፦ 

 
(1) ምን ያህል-መጠን/ካሎሪ፦ አንድ ዋና ምግብ በአንድ አቅርቦት 

<350 ካሎሪ መብለጥ የለበትም። የአንድ ጊዜ ቁርስ 
አቅርቦት/snack <200 ካሎሪ መብለጥ የለበትም። 

 
(2) ጠቅላላ ስብ/ፋት መጠን፦ ከጠቅላላው ስብ የሚገኘው ካሎሪ 

በአንድ አቅርቦት 35 በመቶ ወይም ከዚያ በታች መሆን 
አለበት። 

 
(3) ትራንስ ፋት/ስብ/፦ ትራንስ-ፋት/ስብ/ የሌለው (በዩኤስ የግብርና 

መምሪያ (USDA) እንደተገለፀው በአንድ አቅርቦት 0.5 ግራም 
በታች መሆን አለበት)። 

 
(4) ሳቹሬትድ-ፋት/ስብ፦ ከሳቹሬትድ-ፋት/ስብ የሚገኘው የካሎሪ 

መጠን በአንድ አቅርቦት 10 በመቶ በታች መሆን አለበት። 
 

(5) ስኳር፦ አጠቃላይ የስኳር መጠን በክብደት 35 በመቶ ያነሰ 
ወይም እኩል መሆን አለበት። aspartame ወይም 
acesulfame ፖታሲየም መጨመር የለበትም። በአንደኛ ደረጃ 
ት/ቤቶች የሚቀርቡ መጠጦች ተጨማሪ ማጣፈጫዎች 
ሊጨመርባቸው አይችልም። ከዚህ ለየት የሚለው ጣፋጭ ወተት 
ብቻ ነው። 

 
(6) ሶዲየም፦ በአንድ ጊዜ ዋና የምግብ አቅርቦት <480 ሚ.ግ 

በታች መሆን አለበት። ቁርስ/snack ለአንድ ጊዜ አቅርቦት 
<200 ሚሊግራም መብለጥ የለበትም። 

 
(7) ሶዳ፣ ማንኛውም አይነት ከረሜላ እና ዶናት በምንም አይነት 

ለተማሪዎች እንዳይሸጡ ተከልክለዋል። 
 

c) በትምህርት ቤት የምግብ ፕሮግራም በትምህርት ቀናት በተመላሽ ሂሳብ 

ክፍያ ለተማሪዎች የሚቀርቡ የምግብ መጠጦች መስፈርት 
እንደሚከተለው ነው፡ 

 
(1) ወተት፦ አነስተኛ ስብ/ፋት (1 በመቶ) እና ስብ የሌለው፣ 

ማጣፈጫ ጣዕም ያለው ወይም ማጣፈጫ ያልተጨመረበት ወተት 
ብቻ፤ መቅረብ ያለበት መጠን በአንደኛ ደረጃ ትምህርት ቤት 
ቢበዛ 8 አውንስ እና በመካከለኛ እና በሁለተኛ ደረጃ ትምህርት 
ቤቶች 12 አውንስ ብቻ እንዲሆን የተወሰነ ነው፤ ለተማሪዎች 
በሚሸጥ ወተት የተጨመረ የስኳር መጠን ለአንደኛ ደረጃ 
ትምህርት ቤት ተማሪዎች 8 አውንስ 10 ግራም ያነሰ ወይም 
እኩል ሲሆን ለመካከለኛ እና ለሁለተኛ ደረጃ ትምህርት ቤት 
ተማሪዎች ደግሞ 12 አውንስ 15 ግራም ያነሰ ወይም እኩል 
መሆን አለበት።ይህንን መስፈርት የሚያሟላ ምርት ማለት 
(በገበያ ከሚሸጠው ያነሰ የስኳር መጠን ማለት ነው)። 

 
(2) የፍራፍሬ እና የአትክልት ጭማቂዎች፦ ያለምንም ተጨማሪ 

ማጣፈጫ 100 ፐርሰንት ጭማቂ (ገንቢ ወይም አልሚ የሆነ)፤ 
መጠኑ በአንደኛ ደረጃ ትምህርት ቤቶች ቢበዛ 8 አውንስ እና 
በመካከለኛ እና በሁለተኛ ደረጃ ትምህርት ቤቶች 12 አውንስ 
ብቻ የተወሰነ ነው። 

 
(3) ውኃ፦ በሁሉም የክፍል ደረጃዎች ካርቦኔሽን ያለው ወይም 

የሌለው ውሃ ይፈቀዳል። በአንደኛ ደረጃ እና በመካከለኛ ደረጃ 
ትምህርት ቤቶች ሌላ ማጣፈጫ ጣዕም የተደባለቀበት ውሃ 
አይፈቀድም። 

 
(4) ሶዳ በማንኛውም የክፍል ደረጃ አይፈቀድም። 

 
(5) ሌሎች ጣፋጭ እና/ወይም ጋዝ ያላቸው ወይም አረፋ 

የሚፍለቀለቁ/sparkling መጠጦች የሚፈቀዱት በሁለተኛ ደረጃ 
ት/ቤቶች ብቻ ነው። USDA ያዘጋጀው መስፈርቶች የሚከተሉት 
ናቸው፡- 

 
(a) ባለ <12 ኣውንስ የመጠጥ መያዣ፣ 8 ኣውንስ 40 

ካሎሪ የማይበልጥ፣ ወይም 12 ኣውንስ ውስጥ 60 ካሎሪ 
በላይ ሊኖረው ኣይችልም። 

 



JPG-RA 
 

13 
 

(b) ባለ <20 ኣውንስ የመጠጥ መያዣ፣ 8 ኣውንስ 5 ካሎሪ 
የማይበልጥ፣ ወይም 20 ኣውንስ ውስጥ 10 ካሎሪ በላይ 
ሊኖረው ኣይችልም። 

 
(6) ካፊን በማንኛውም የክፍል ደረጃ አይፈቀድም። 

 
E. የገንዘብ-ማሰባሰቢያ/Fund-raisers እና የሽያጭ ሂደት 

 
1. ካለፈው እኩለ ሌሊት ጀምሮ የትምህርት ቀኑ እስካለቀበት ቀን 30 ደቂቃ 

እስኪያልፍ ደረስ ለሽያጭ የሚቀርቡ ምግቦችና መጠጦች እላይ ሰክሽን III.D.4 
ላይ የተቀመጡትን የስነ ምግብ መሥፈርቶችን ማሟላት አለባቸው። 

 
2. የለስላሣ መጠጥ ሽያጭ ማሽኖች ገፅታ በማንኛውም ሠዓት፣ የተፈቀደላቸው 

ለስላሣ መጠጦችን መሙላት/ማቅረብ አለባቸው። 
 

3. ሌላ ማንኛውም የሽያጭ ማስታወቂያ፣ ሽያጭ፣ ወይም በት/ቤት ንብረት ላይ 
የሚካሄድ የምግብ ወይም የለስላሣ መጠጦች አቅርቦት MCPS ደንብ CNA-RB 
ስለ ሽያጭ ማስታወቂያ/Advertisingድንጋጌዎችን ማክበር ይጠበቅባቸዋል። 
በተጨማሪ፣ እንደዚህ ኣይነቱ ማስታወቂያ፣ ሽያጭ፣ ወይም የምግቦችና 
የመጠጦች (ማለት፦ ሰክሽን III.D.3 ላይ የተገለጹትን መስፈርቶች የሚያሟሉ 
ምግቦችና መጠጦች) ፍጆታ መከናወን ያለበት ከቀኑ የትምህርት ሰዓት ኣስቀድሞ 
ከሚገኘው መንፈቀ ሌሊት እስከ ዕለቱ የትምህርት ሠዓት ካበቃ 30 ደቂቃ በኋላ 
ባለው ጊዜ ውስጥ ብቻ እንዲፈፀም የተወሰነ ነው። ይህ ገደብ ከተወሰኑ ምግቦች 
ወይም መጠጦች የተለየ የንግድ የምርት ስሞችን አይመለከትም። የግብይይት 
ገደቦቹ በክፍል ውስጥ ለትምህርት ዓላማ የሚያገለግሉ ቁሳቁሶችን አይመለከቱም፣ 
ለምሳሌ፦ መምህራን ማስታወቂያዎችን እንደ ትምህርት መሣሪያ መጠቀም 
እንዲሁም ልብስ እና ከቤት የሚመጡ ምርቶችን ለግል ፍጆታ መጠቀም 
የመሳሰሉ የግል ቁሳቁሶችን አይመለከትም። 

 
4. በአሁኑ ጊዜ የዚህን ደንብ መስፈርቶች የማያሟሉ ኮንትራቶች በመጀመሪያው 

ኮንትራታቸው ላይ ወይም እንደገና ለማደስ ሲዘጋጁ ከዚህ ደንብ ጋር ማጣጣም 
አለባቸው። 

 
5. ከትምህርት ቀን ውጭ የሚሸጡ ምግቦችና ለስላሣ መጠጦች (ማለትም፦ 

የትምህርት ቀን ካበቃ በኋላ 30 ደቂቃ በላይ ወይም ከትምህርት ቤት ግቢ ውጭ) 
የትምህርት ቤት ስፖርት ወይም ሌሎች ዝግጅቶች፣ የገንዘብ ማሰባሰቢያ 
ዝግጅቶችን ጨምሮ፣ ከእነዚህ መስፈርቶች ነፃ ናቸው። 

F. የበዓል እና የሽልማት ሥነስርአቶች  

 
በትምህርት ቀን ት/ቤት ስፖንሰር በሚያደርጋቸው በዓላትና ሌሎች እንቅስቃሴዎች ላይ 
ምግቦችና መጠጦች ሲቀርቡ ት/ቤቶች የተማሪዎችን ጤና አጠባበቅ ግንዛቤ ውስጥ 
እንዲያስግቡ በአጽንኦት እናበረታታለን። 

 
1. ሰራተኞች ከምግብ ጋር ያልተያያዙ ማበረታቻዎችን እንዲያቀርቡ ይበረታታሉ፣ 

ነገር ግን ከረሜላ ወይም ሌሎች አነስተኛ ዋጋ ያላቸውን ምግቦች እንደ ሽልማት 
ከመጠቀም መቆጠብ አለባቸው። 

 
2. ሰራተኞች ምግብን ወይም ከምግብ ጋር የተያያዙ ማበረታቻዎችን በዲሲፕሊን 

እርምጃ ምክንያት መከልከል አይችሉም። 
 

G. ግምገማ 
 

በየሦስት ዓመቱ፣ MCPS – ይገመግማል፦ 
 

1. ይህንን ደንብ ከሞዴል ፖሊሲዎች ጋር በማነጻፀር፤ 

2. እያንዳንዱ ትምህርት ቤት ከዚህ ደንብ ጋር የሚጣጣም ሥራ ማከናወኑን፤ 

3. በዚህ ደንብ ውስጥ የተቀመጡ ግቦች እና ዓላማዎች መተግበራቸውን፤ 

4. ደንቡ ላይ የተቀመጡትን ግቦች ማሳካት ያስከተለው እድገት/ፋይዳ፤ 

5. ለተማሪዎችና ለሠራተኞች MCPS የሚያተኩርባቸውን የጤና አጠባበቅ ጥረቶችን 
በተመለከተ ለማህበረሰቡ የሚሰጥ መረጃ፤ 

 
6. የትምህርት ቤት የጤና ካውንስሎች/የጤና ቡድኖች እንቅስቃሴዎች፤ 

 
7. ጤናማ የምግብ እና የለስላሣ መጠጥ አማራጮችን የማስተዋወቅ ጥረቶች፤ 

 
8. የአካል ብቃት እንቅስቃሴን ለማበረታታት የሚደረጉ ጥረቶች፤ እና 

 
9. ከጤና ጋር በተያያዙ ፕሮግራሞች እና አገልግሎቶችን በሚመለከት ኃላፊነት 

ያለባቸው የሞንትጎሞሪ ካውንቲ ፐብሊክ ስኩልስ (MCPS) ሰራተኞች አስፈላጊ 
የምስክር ወረቀቶች እና ሙያዊ እድገት። 

H. የሞንትጎሞሪ ካውንቲ ፐብሊክ ስኩልስን (MCPS) የጤና አጠባበቅ እንቅስቃሴዎችን 

የመቆጣጠር ሃላፊነት፣ ተፈላጊ የሪከርድ አያያዝ፣ የሶስት ኣመት ግምገማ ቅንብር፣ እና 
በት/ቤት ደረጃ የተከናወኑ ትግበራዎች እንደሚከተለው ይጋራሉ፦ 

 
1. Wellness and Nutrition Initiatives, MCPS Division of Food and 

Nutrition Services (DFNS), at 301-284-4900 
 

2. Wellness Initiatives, MCPS Employee and Retiree Service Center 
(ERSC), at 301-517-8100 

 
3. Prek-12 Health and Physical Education, MCPS Division of 

Teaching and Learning, at 240-740-3970 
 

4. Division of School Leadership and Improvement (DSLI), at 240-
740-3068 

 
I. ከባለድርሻ አካላት ጋር የሚደረግ ግንኙነት 

 
MCPS ለተማሪዎች፣ ለወላጆች/ለአሳዳጊዎች፣ ለሠራተኞች፣ እና ለሌሎች ባለድርሻ 
አካላት የጤና አጠባበቅ መረጃን በተለያዩ መንገዶች ያሳውቃል እና በየጊዜው ያዘምናል፤ 
ይህም የሚከተሉትን ያካትታል ነገር ግን በእነዚህ ብቻ የተወሰነ አይደለም፡ 

 
1. MCPS ደንብ JPG-RA፣ ጤናማ ቁመና/ደህንነት/መልካም ጤንነት  አካላዊ እና 

ጤናማ አመጋገብ ስለ ጤና አጠባበቅ የቦርድ ፖሊሲ JPG ተግባራዊ ስለማድረግ 
በትምህርት ቤቶች ሱፐርኢንቴንደንት የተዘጋጀ እና የፀደቀ ነው። የአካል እና 
ጤናማ አመጋገብ፣እና ሁሉም ተዛማጅ የፌዴራል እና የስቴት መስፈርቶች። 
ሁለቱም MCPS ድረ ገጽ ላይ ይገኛሉ። 

2. ይህ ደንብ ማሻሻያ ሲደረግበት በየአመቱ MCPS ድረ ገጽ ላይ ይወጣል። 
 

3. DTL ቢያንስ በየዓመቱ ስለ MCPS የተመጣጠነ አመጋገብ ትምህርት፣ የአካል 
ማጎልመሻ ትምህርት፣ እና የጤና አጠባበቅ ሥርዓተ ትምህርቶች መረጃዎችን 
ይፋ ያደርጋል፣ ይህም እንደአስፈላጊነቱ በትምህርት ክፍሎች ውስጥ የሚቀርቡ 
ጽሑፎችን ያካትታል ነገር ግን በዚህ ብቻ የተወሰነ አይደለም። 

 
4. ERSC ቢያንስ በየዓመቱ ለሠራተኞች የጤና አጠባበቅ መረጃዎችን ለሕዝብ ይፋ 

ያደርጋል፣ ይህም የሠራተኞች ዝግጅቶችን እና ከጤና ጋር የተያያዙ 
እንቅስቃሴዎችን ጭምር ነው፣ ነገር ግን በዚህ ብቻ የተወሰነ አይደለም። 

 
5. DFNS ቢያንስ በየዓመቱ ለተማሪዎች፣ ለወላጆች/አሳዳጊዎች፣ እና ለማህበረሰቡ 

የጤና መረጃዎችን ይፋ ያደርጋል፣ ይህም የሚከተሉትን ያካትታል፣ ነገር ግን 
በዚህ ብቻ አይወሰንም— 

 
a) የህፃናት የአመጋገብ ፕሮግራሞች እና እንዴት ማመልከት እንደሚቻል፤ 

 
b) በየጊዜው የምግብ ሂሳብ የሚከፈልበት የትምህርት ቤት የምግብ 

ፕሮግራም እና የታቀዱትን ምግቦች ይዘት በተመለከተ የትምህርት ቤት 
የምግብ ዝርዝር ጭምር የሚቀርብ መረጃ— 

 
(1) MCPS ድረ ገጽ ላይ ማግኘት ይቻላል፣ 

 
(2) በሞንትጎሞሪ ካውንቲ ፐብሊክ ስኩልስ (MCPS) ተማሪዎች፣ 

ወላጆች/ኣሳዳጊዎች የትርጉም ኣገልግሎት ለማግኘት ኣዘውትረው 
በሚጠይቋቸው ቋንቋዎች የተተረጎሙ፣ እና 

 
(3) በሁሉም የትምህርት ቤት የምግብ አቅርቦት መስመሮች ላይ 

የሚታይ፤ 
 

c) የሠመር የምግብ አገልግሎት ፕሮግራም እና ለተማሪዎች ስለሚቀርቡ 
ምግቦች እና ለስላሣ መጠጦች የምግብ እና አለርጂ መረጃ፤ እና 

 
d) DFNS ድረ ገጽ እና እንደ አስፈላጊነቱ በሌሎች የመገናኛ ዘዴዎች 

የሚተላለፉ ተጨማሪ ሪሶርሶች። 
 

5. የሱፐርኢንቴንደንቱ ዋና የሥራ ኃላፊ/ተወካይ ርእሰ መምህራን በሚያደርጉት 
የግንኙነት ማሻሻያ ላይ የጤና አጠባበቅ መረጃዎችን ያካትታሉ፣ ይህም 
የትምህርት ቤት ድረ-ገጾችን፣ የትምህርት ቤት ማህበራዊ ሚዲያ አካውንቶችን፣ 
የትምህርት ቤት ጋዜጣዎችን፣ የወላጅ/የሰራተኛ ስብሰባዎችን፣ ወደ ትምህርት 
ቤት መመለሻ ምሽቶችን፣ የወላጅ/ሰራተኛ ድረ-ገጾችን ወይም የትምህርት ቤት 
ማስታወቂያ ሠሌዳዎችን ጨምሮ ለወላጆች/ለአሳዳጊዎች በተለያዩ የመገናኛ 
ብዙሃን ስልቶች መረጃ ለመስጠት የሚያስችሉ ቋንቋዎችን ያካትታል። 

 
6. ወላጆች/አሳዳጊዎች ልጆቻቸው ከትምህርት ቀን በፊት እና በኋላ አካላዊ 

እንቅስቃሴ እንዲያደርጉ እድል ለመስጠት የሚያደርጉትን ጥረት ለመደገፍ 
ተጨማሪ መረጃ MCPS ደንብ CNA-RA፣ የመረጃ ሪሶርሶች እና 
ማስታወቂያዎችን ያሰራጫል። 

 
J. የባለድርሻ አካላት ተሳትፎ 

 
የተማሪዎች፣ የሰራተኞች፣ የወላጆች/የአሳዳጊዎች እና የሌሎች ባለድርሻ አካላት 
ተወካዮች በትምህርት ቤት ደረጃ የጤና ካውንስል/ቡድኖች፣ MCPS ዲስትሪክት አቀፍ 
የጤና ኮሚቴ እና በሌሎች የማህበረሰብ አጋሮቻችን አማካኝነት MCPS የጤና አጠባበቅ 
እንቅስቃሴዎችን በማዘጋጀት፣ በመተግበር፣ እና በየጊዜው በመገምገም ይሳተፋሉ። 

 
1. MCPS ዲስትሪክት-ኣቀፍ የጤና ኮሚቴ ለዲስትሪክት-ኣቀፍ የጤና አጠባበቅ 

እንቅስቃሴዎች ግብአት ይሰጣል። 
 

2. እያንዳንዱ ት/ቤት የጤና ካውንስል/የጤና ቡድን የጤና እንቅስቃሴ እርምጃዎች 
የማህበራዊ-ስሜታዊ ደህንነት በት/ቤት ማሻሻያ ፕላኖች ውስጥ ኣስተዋፅኦ 
እንዲያደርጉ ማቋቋም አለበት። 

 
a) የት/ቤት የጤና ካውንስል/የጤና ቡድኖች በርእሰመምህር ኣማካይነት 

ይዋቀራሉ። 
 

b) ስለዚህ ደንብ እና የቦርድ ፖሊሲ JPG ጤናማ ቁመና፡መረጃ የአካል እና 
ጤናማ አመጋገብ፣ለትምህርት ቤቶች የጤና ካውንስል/የጤና ቡድኖች 
ይሰራጫል። 

 
c) የሚመለከታቸው DSLI ተባባሪ ሱፐርኢንቴንደንቶች የትምህርት ቤት 

ማሻሻያ ዕቅዶችን እና በትምህርት ቤት ደረጃ የጤና ካውንስል/ቡድኖችን 
የመቆጣጠር ኃላፊነት አለባቸው። 

 
ተዛማጅ ምንጮች፦ 42 U.S. Code, Chapter 13 §1751 et seq; P.L. 111-196, Healthy and Hunger-Free Kids 

Act of 2010; 7 CFR Parts 210 and 220; 81 Federal Register 50156; Maryland State 
Department of Education, Maryland Nutrition Standards for All Foods Sold in School; 
Annotated Code of Maryland, Education Article, §7-426 (ED §7-426) and ED §7-426.1 
et seq 

 
ስለ ደንቡ ታሪክ፦  አዲስ ደንብ ጁላይ 22, 2006 ፀደቀ፤ ማርች 2, 2012 ተሻሽሏል፤ ኖቨምበር 11, 2015 ተሻሽሏል፤ ጁን 

29, 2017 ተሻሽሏል፤ኦገስት 20, 2018 ተሻሽሏል፤ ኖቨምበር 18, 2025 ተሻሽሏል። 



የሞንትጎመሪ ካውንቲ ፐብሊክ ስኩልስ (MCPS) የፀረ-መድሎአዊነት መግለጫ
የሞንትጎመሪ ካውንቲ ፐብሊክ ስኩልስ (MCPS) በዘር ሐረግ፣ በጎሣ፣ በቀለም፣ በትውልድ ሐረግ፣ በዜግነት፣ በሃይማኖት፣ በስደት ሁኔታ፣ በጾታ፣ በጾታ 
መገለጫ፣ በጾታ ማንነት፣በጾታዊ ዝንባሌ፣በቤተሰብ መዋቅር/የወላጅነት ሁኔታ፣ በትዳር ሁኔታ ላይ የተመሰረተ ሕገወጥ አድልዎ ማድረግን ይከለክላል። 
ዕድሜ፣ ችሎታ (ግንዛቤ፣ ማህበራዊ/ስሜታዊ እና አካላዊ)፣ ድህነት እና ማህበራዊ-ኢኮኖሚያዊ ደረጃ፣ ቋንቋ፣ ወይም ሌላ በህግ ወይም ህገ-መንግሥታዊ 
ጥበቃ የተደረገላቸው ባህሪያት ላይ የሚደረግ ማናቸውንም ሕገወጥ አድልዎ ይከለክላል። መድሎ ወይም አድሎአዊነት፤ ሕብረተሰባችን ለረዥም ጊዜ እኩልነት፣ 
ፍትኃዊነት፣ አብሮነት፣ ሁሉን አቀፍነትን፣ ለማስፈን እና ለማዳበር/ለመንከባከብ ሲካሄድ የቆየውን ጥረት  ይሸረሽራል/ያበላሻል። ቦርዱ ጥላቻን የሚያራምድ 
ቋንቋን እና/ወይም ምስሎችን እንዲሁም ምልክቶችን መጠቀምን ይከለክላል፥ በተለይም በትምህርት ቤት ወይም በዲስትሪክት ሥራ ወይም እንቅስቃሴ ላይ 
ከፍተኛ ማደናቀፍ ሊያስከትል የሚችል ድርጊት-እንቅስቃሴ የተከለከለ ነው። የበለጠ መረጃ ለማግኘት፣ እባክዎ የሞንትጎመሪ ካውንቲ "የትምህርት ቦርድ ፖሊሲ 
ACA" ይመልከቱ፦ "ከአድሎአዊነት ነጻ የሆነ ፍትሃዊነት፥ ሚዛናዊነት፥ እና የዳበረ ባህል" ። ይህ መመርያ እያንዳንዱ ተማሪ ትኩረት የሚሻ መሆኑ(ኗ)ን  
እና በተለይም የትምህርት ውጤቶች በምንም አይነት በግለሰብ ትክክለኛ ወይም ይሆናል ተብሎ በሚገመት ግላዊ ባህርያት የሚተነበይ እንደማይሆን የቦርዱን 
እምነት ያረጋግጣል። ፖሊሲው በተጨማሪም ፍትህ/እኩልነትን/ሚዛናዊነትን የሚያዛቡ ነገሮችን ለይቶ በማወቅ በቅድሚያ መወሰድ ያለባቸው እርምጃዎችን፥ 
የተዛባ ስውር አመለካከትን፣ ጭፍን/መሠረተ-ቢስ ልዩነት ማድረግን፣ በተቋማት የሚፈጸሙ መዋቅራዊ መሰናክሎችን፣ በትምህርት እና በሥራ ላይ እኩልነት 
እንዳይኖር ተፅእኖ የሚያደርጉ አሠራሮችን የሚገታ/የሚፃረር መሆኑን ያስገነዝባል። MCPS ለወንድ/ለሴት ልጆች በስካውትነት እና በሌሎች የወጣት ቡድኖች 

ለመመደብ እኩል ተደራሽነት ይሰጣል።

�በሜሪላንድ ስቴት የሚገኙ የህዝብ ትምህርት ቤቶች እና የህዝብ ድጋፍ የሚደረግላቸው ት/ቤቶች በሙሉ የሚከተሉትን ህጎች በማክበር እንዲሠሩ የስቴቱ ፖሊሲ/ድንጋጌ ነው፦
	 (1)የፌደራል ታይትል VI የዜኘት መብቶች ደንብ 1964፣ እና 
	 (2) �በሜሪላንድ ኮድ የትምህርት ደንብ አንቀጽ 26 ንዑስ አንቀጽ 7፣ ይኼውም የህዝብ እና በህዝብ የገንዘብ ድጋፍ የሚደረግላቸው ትምህርት ቤቶች እና ፕሮግራሞች፦ 
		  (a) �በዘር፣ በጎሳ፣ በቀለም፣ በሃይማኖት፣ በጾታ፣ በእድሜ፣ በብሔር፣ በጋብቻ ሁኔታ፣ በፆታዊ ሁኔታ፣ ዝንባሌ፣ የፆታ ማንነት፣ ወይም የአካል ጉዳተኝነት 

ምክንያት፣ አሁን ባሉት ተማሪዎች ላይ፣ የወደፊት ተማሪዎች ላይ፣ ወይም የአሁን ወይም የወደፊት ተማሪዎች ወላጆች ወይም አሳዳጊዎች ላይ አድልዎ 
ማድረግ የተከለከለ ነው፣ 

		  (b) �በአንድ ግለሰብ ዘር፣ ጎሳ፣ ቀለም፣ ምክንያት የወደፊት ተማሪዎችን መመዝገብ እምቢ ማለት፣ የአሁኑን ተማሪዎች ማባረር፣ ወይም ከአሁን ተማሪዎች፣ 
የወደፊት ተማሪዎች ወይም የአሁኑ ወይም የወደፊት ተማሪዎች ወላጆችን ወይም አሳዳጊዎችን የሃይማኖት፣ የጾታ፣ የዕድሜ፣ የብሔር፣ የጋብቻ ሁኔታ፣ የፆታ 
ዝንባሌ፣ የፆታ ማንነት ወይም የአካል ጉዳት፣ የመሳሰሉትን ምክንያት በማድረግ መብቶችን መከልከል፣ ወይም

		  (c) �የትምህርት ውጤቱ(ቷ) ምንም ይሁን ምን መርሃ ግብሩ ወይም ትምህርት ቤቱ በተማሪው(ዋ) ላይ አድሎአዊነትን ፈጽመዋል የሚል ቅሬታ ባቀረበ(ች) ተማሪ 
ወይም ወላጅ ወይም አሳዳጊ ላይ ቅጣት ማድረግ፣ ወይም ማንኛውንም ሌላ የበቀል እርምጃ መውሰድ የተከለከለ ነው**

የግንኙነት መርጃዎች እና የፌደራል፣ የስቴት፣ ወይ የአካባቢ መስፈርቶች በተለያዩ ሕትመቶች መካከል ልዩነት ሊኖራቸው ስለሚችል በዚህኛው ህትመት ላይ የተካተተው 
የሚፀና መሆኑን ልብ ይበሉ። ወቅታዊ መረጃዎችን ለማግኘት እባክዎን ይህን በይነመረብ ይመልከቱ፦ www.montgomeryschoolsmd.org/info/nondiscrimination.

MCPS ተማሪዎች ላይ አድልዎ ሲፈጸም ጥያቄ ወይም ቅሬታ ለማቅረብ*** MCPS ሰራተኞች ላይ ስለሚደርስ መድልዎ ጥያቄ ወይም ቅሬታ ለማቅረብ ***

Director of Student Conduct and Appeals
Division of Equity and Organizational Development
850 Hungerford Drive, Suite 200, Rockville, MD 20850
240-740-3215  ❘  SWC@mcpsmd.org

Human Resource Compliance Officer
Division of Human Resources and Talent Management
Department of Compliance and Investigations
15 West Gude Drive, Suite B400, Rockville, MD 20850
240-740-2888  ❘  DCI@mcpsmd.org

1973 የተሃድሶ ህግ ሰክሽን 504 መሠረት ለተማሪ የአኮሞዴሽን/መገልገያ ጥያቄ በአካል ጉዳተኛ አሜሪካውያን ህግ መሠረት ለሰራተኞች የአኮሞዴሽን/መገልገያ ጥያቄ

Section 504 Coordinator ሰክሽን 504 አስተባባሪ 
Division of Specialized Support Services, Department of School 

Counseling
850 Hungerford Drive, Room 170, Rockville, MD 20850
240-987-8031  ❘  504@mcpsmd.org

ADA Compliance Coordinator
Division of Human Resources and Talent Management
Department of Compliance and Investigations
15 West Gude Drive, Suite B400, Rockville, MD 20850
240-740-2888  ❘  DCI@mcpsmd.org

ታይትል IX ስር ስለ ፆታዊ መድልዎ፣ ጾታዊ ትንኮሳን ጨምሮ፣ በተማሪዎች ላይ ወይም በሰራተኞች ላይ ስለሚደረግ ጥቃት ጥያቄ ወይም ቅሬታ ለማቅረብ***

Title IX Coordinator
Division of Equity and Organizational Development, Department of Student Conduct and Appeals
850 Hungerford Drive, Suite 200, Rockville, MD 20850
240-740-3215  ❘  TitleIX@mcpsmd.org

*�ይህ ማሳወቂያ የተሻሻለውን የፌዴራል የአንደኛ ደረጃ እና የሁለተኛ ደረጃ ትምህርት ቤት ህግ ጋር የተሣለጠ ነው።
***�ይህ ማሳወቂያ የሜሪላንድ ዝርዝር ደንብ/ኮድ አንቀጽ 13A.01.07. ጋር ይሣለጣል።
***�የመድሎአዊነት ቅሬታዎችን ለሚከተሉት ሌሎች ኤጀንሲዎችም ማቅረብ ይቻላል። U.S. Equal Employment Opportunity Commission (EEOC), Baltimore 

Field Office, GH Fallon Federal Building, 31 Hopkins Plaza, Suite 1432, Baltimore, MD 21201, 1-800-669-4000, 1-800-669-6820 
(TTY);  Maryland Commission on Civil Rights (MCCR), William Donald Schaefer Tower, 6 Saint Paul Street, Suite 900, Baltimore, MD 
21202, 410-767-8600, 1-800-637-6247, mccr@maryland.gov; Agency Equity Officer, Office of Equity Assurance and Compliance, Office 
of the Deputy State Superintendent of Operations, Maryland State Department of Education, 200 West Baltimore Street, Baltimore, 
MD 21201-2595, oeac.msde@maryland.gov; or U.S. Department of Education, Office for Civil Rights (OCR), 61 Forsyth St. S.W., 
Suite 19T10, Atlanta, GA 30303, 404-974-9406 and TDD: 800-877-8339, OCR.Atlanta@ed.gov, 1-800-421-3481, 1-800-877-8339 (TDD), 
OCR@ed.gov, or www2.ed.gov/about/offices/list/ocr/complaintintro.html.

ይህንን ሠነድ ከእንግሊዝኛ ቋንቋ በተጨማሪ  በአማራጭ ፎርማት ማግኘት ካስፈለገ"Americans with Disabilities Act" ድንጋጌ መሠረት MCPS Office of Communications በስልክ ቁጥር፦ 240-
740-2837፣ 1-800-735-2258 (Maryland Relay) ወይም PIO@mcpsmd.orgበመጠየቅ ማግኘት ይቻላል። የምልክት ቋንቋ ትርጉም የሚያስፈልጋቸው ግለሰቦች  የሞንትጎመሪ ካውንቲ ፐብሊክ ስኩልስ 
የትርጉም አገልግሎት ጽ/ቤትን በዚህ ኤሜይል ወይም በስልክ መጠየቅ ይችላሉ። MCPS Office of Interpreting Services at 240-740-1800, 301-637-2958 (VP) mcpsinterpretingservices@
mcpsmd.org, or MCPSInterpretingServices@mcpsmd.org  

ኦክቶበር 2025


